
Рылько Алесь  

                                  1923-1967 
Рылько Алесь (Аляксей Іванавіч) — беларускі савецкі пісьменнік. 

Нарадзіўся 27 сакавіка 1923 года ў в. Рыдамля Талачынскага раёна. 

Скончыў 9 класаў Рыдамльскай школы, педагагічныя курсы ў Оршы (1939г.), Аршанскі 

настаўніцкі інстытут (1941г.), аддзяленне журналістыкі філалагічнага факультэта Беларускага 

дзяржаўнага ўніверсітэта (1951г.). 

У 1939–1941 гг. працаваў загадчыкам Лявонаўскай пачатковай школы на Аршаншчыне. 

У гады Вялікай Айчыннай вайны быў партызанам атрада “Перамога” брыгады К.Заслонава, 

мінёрам спецгрупы “Непераможныя”. 

У 1944-1946 гг. настаўнічаў на Пастаўшчыне. Член КПСС з 1949 года. 

Працаваў у газетах “Савецкі селянін” (1947-1948гг.) і “Літаратура i мастацтва”, часопісах 

“Вожык” (з 1952 года — загадчык аддзела) і “Полымя”. 

Член Саюза пісьменнікаў СССР з 1952 года.  

У 1952–1967 гг. — літаратурны кансультант Саюза пісьменнікаў БССР. 

Пачаў друкавацца з 1946 года. Першае апавяданне “Сама зразумела” было змешчана ў часопісе “Вожык”. 

Першы зборнік апавяданняў “Мае сустрэчы” выйшаў у 1952 годзе. Алесь Рылько — аўтар кніг апавяданняў “Мае сустрэчы” 

(1952г.), “Цвіце чаромха” (апавяданні, п’есы, 1957г.), “Стуканок у аблавушцы” (гумарыстычныя апавяданні, 1959г.), “Ты 

прыгожая,  Арынка”  (апавяданні, нарысы, 1960г.), “Напрадвесні” (выбранае, 1984г.), аповесці для дзяцей “Мядовыя краскі” 

(1959, 1983гг.), аднаактовай п’есы “Гром з яснага неба” (1953г.), “Колькі вяровачку не віць…” (аднаактовая камедыя і сцэнкі, 

1958г.). У 1969 годзе выйшаў зборнік “Выбранае”. Смерць перапыніла працу над раманам “Срэбныя росы”.  

Творы А. Рылько перакладзены на балгарскую, польскую, рускую (Ю. Багушэвічам, беларускі пісьменнік, перакладчык), 

чэшскую і іншыя мовы.  

Памёр 16 красавіка 1967 года. Пахаваны ў Мінску. 

